
Ønskjer førehandsrøysting i Uskedalen. 10.08.2015

Stor spenning til det føreståande valget i Uskedalen
 

Den nye valordninga har skapt kraftige reaksjonar i Uskedalen då bygda er utelaten som røystestad. Det
vert frykta for at valdeltakinga i bygda kan gå ned til rundt 20%.  Med bakgrunn i dette har leiaren i
Uskedal Utvikling, Kristian O. Bringedal, teke opp saka med leiaren i valstyret i Kvinnherad kommune,
Geir Mogren.

 
I denne samtalen har han fått stadfesta at det ikkje er lagt inn førehandsrøysting i Uskedalen. 
Det vert heller ikkje registrert frammøte for Uskedalen eller nokre andre av dei gamle valkrinsane(23).  Det vert
no berre registrert frammøte for dei 4 røystestadene og for kommunen samla.  Dette kan rett nok gjerast manuelt
etter valget. 

 
Uskedal Utvikling har følgjande syn på saka:

Valordninga for Kvinnherad er laga med bakgrunn i politisk vedtak. Vi ser det likevel som uheldig at ikkje
frammøte vert registrert krinsvis. Frammøtet i fire «krinsar» og eit totalt frammøte er ikkje eit godt
grunnlag for å sei at valordninga 2015 er god.   
Vi oppmodar valleiinga til å vurdera om det burde vore lagt inn ei førehandsrøysting i Uskedalen,- særleg
med tanke på brukarane på Kvinnherad vekstbedrift, og for dei som bur i Myro.

